
 FØREORD 
 

Frå Stord vassverk sitt anlegg ved Lundesæter vart det ved eit uhell den 5. juni 2008 sleppt ut om lag 

500 liter 30% lut som rann inn i Vatnaelva via ein sidebekk. Personar som bada slo alarm fredag 6. juni 

då dei oppdaga store mengder daud fisk i elva. Det vart sett i gang oppsamling av daud fisk same 
dagen. Det vart ikkje observert daud fisk i Ådlandsvatnet utanom i elveosen frå Vatnaelva, og vi har 

derfor ingenting indikasjonar på at fisk i sjølve vatnet vart skadd av lututsleppet. 

 
Stord kommune, prosjektgruppe Vatnaelva/Ådlandsvassdraget v/ Ove Gjerde engasjerte Rådgivende 

Biologer AS for å undersøke omfanget av fiskedøden, og dette vart gjort under synfaring og 

elektrofiske for å kartlegge førekomstar og tettleik av ungfisk den 8. juli 2008. Formann i 
grunneigarlaget Per Bergli var med som kjentmann. 

 

 

 
 

Bergen, 18. august 2008. 

1 SAMANDRAG 
 

Kålås, S. & H. Sægrov 2008. Fiskeundersøking etter fiskedød i Vatnaelva i Ådlandsvassdraget, Stord 

kommune. Rådgivende Biologer AS, rapport nr. 1119, 13 sider. 

 
Frå Stord vassverk sitt anlegg ved Lundesæter vart det ved eit uhell den 5. juni 2008 sleppt ut om lag 

500 liter 30% lut som rann inn i Vatnaelva via ein sidebekk. Den 6. juni vart det observert og plukka 

opp mykje daud fisk i elva. Rådgivende Biologer AS vart engasjert av Stord kommune for å undersøke 
omfanget av fiskedøden, og dette vart gjort under synfaring og elektrofiske for å kartlegge tettleik av 

ungfisk den 8. juli 2008. Formann i grunneigarlaget Per Bergli var med som kjentmann. 

 
Utsleppet av lut i sidebekken til Vatnaelva den 5. juni 2008 førte til total dødelegheit på fisken som 

stod nedstraums i Vatnaelva. Sidebekkar vart ikkje påverka, og her er det enno aure og ein og annan 

laks. Det er sannsynleg at det aller meste av smolten hadde vandra ut av elva før den 5. juni. 

Gjennomsnittleg smoltalder for laks er 2,5 år i Ådlandsvassdraget i hovudelva var det dermed to og ein 
halv årsklasse av laks den 5. juni, og alle desse døydde. Den første gruppa var årets yngel, som var i 

ferd med å komme opp av gytegropene, den andre gruppa var 2007-årsklassen (1+) og den tredje 

gruppa var dei laksane av 2006-årsklassen som ikkje gjekk ut som smolt våren 2008. Vi reknar med at 
om lag halvparten av 2006-årsklassen alt hadde vandra ut av elva. Av aure døydde også alle i 

hovudelva. Dette omfatta all årsyngel og eldre, men av eldre aureungar kunne mange allereie ha vandra 

ned i Ådlandsvatnet. Det er dermed noko usikkert kor stor del av dei eldre aureungane i vassdraget som 
overlevde. 

 

Basert på erfaringar frå lakseførande elvar på Vestlandet anslår vi produksjonen av smolt i Vatnaelva 

til å vere ca. 30 smolt per 100 m
2
, og dermed ei årleg utvandring på 7 000 til 9 000 smolt. For laks er 

det to og ein halv årsklasse som gjekk tapt. For aure er effekten ikkje like stor på grunn av at det kjem 

til ein del yngel frå sidebekkar, og at ein del allereie truleg hadde vandra ned i Ådlandsvatnet. 

 
Dei årsklassane av laks som gjekk tapt ville ha gått ut som 2 - 3 års smolt i åra 2009 - 2011. I 2009 vil 

det vere svært få laksesmolt som vandrar ut i sjøen frå vassdraget. Eksempel frå andre vassdrag der 

ungfiskbestanden er blitt utrydda av ulike årsaker, t.d. rotenonbehandling, har vist at dei ynglane som 

kjem opp av gytegropene i ei tilnærma fisketom elv kan vekse langt raskare enn dei ville gjort dersom 
det var eldre konkurrentar i elva. Dette tilseier at det i 2010 kan gå ut ein del 1-års smolt frå Vatnaelva. 

Dersom det er tilstrekkeleg med gytelaks i elva hausten 2008,  vil utvandringa av 2-års smolt i 2011 

truleg ligg nær opp mot berenivået. 
 

Fiskedøden den 5. juni 2008 vil medføre at det vil vere redusert innsig av stadeigen laks til 

Ådlandsvassdraget i åra 2010 - 2013. Innsiget vil veksle mellom smålaks (1-sjøvinter) og mellomlaks 
(2-sjøvinter) alt etter kva for smoltårsklasse som kjem tilbake. Innsiget av laks i 2008 og 2009 vil vere 

lite eller ikkje påverka av fiskedøden. I 2010 vil det vere lite smålaks, men normalt med mellomlaks. I 

2011 kan det kome tilbake smålaks dersom det gjekk ut 1-års smolt i 2010, men lite eller ikkje 

mellomlaks. I 2012 kan det bli normalt innsig av smålaks, og truleg litt mellomlaks. I 2013 vil det 
truleg vere normalt innsig av både smålaks og mellomlaks. Det er dermed først i 2013 at gytebestanden 

av laks i vassdraget ikkje lenger vil vere påverka av fiskedøden. 

 
Desse vurderingane gjeld stadeigen laks. Det vil truleg vandre opp både feilvandra villaks og rømt 

oppdrettslaks i vassdraget, og fangst og gyting av desse vil kunne maskere effektane av redusert 

smoltproduksjon og tilbakevandring av stadeigen laks. 
  

For sjøaure er effektane langt mindre enn for laks, og det er ikkje sikkert at det vil vere målberre 

effektar på fangst og gytebestand av sjøaure. 

2 ÅDLANDSVASSDRAGET 
 
Ådlandsvassdraget munnar ut i sjøen i Leirvik sentrum på søraustsida av Stord. Nedbørfeltet er ca 30 

km² og gjennomsnittleg vassføring gjennom året er berekna til ca 1,7 m³/s. 

 

 

 
Figur 2.1. Ådlandsvassdraget. Frugardselva renn frå Ådlandsvatnet og ut i sjøen. Vatnaelva renn inn 

frå nordvest til Ådlandsvatnet. Vandringshinderet for laks og sjøaure er markert med gul pil, medan 

vassverket og staden der luten rann inn i Vatnaelva er markert med raudt. 

Vandringshinder

Vassverk

Frå utløpet av Ådlandsvatnet renn Frugardselva ei strekning på ca 900 meter ned til sjøen. Elva er 

stadvis bratt og her er bygd laksetrapp.  

 
Ådlandsvatnet ligg 3,8 moh. og har eit overflateareal på 98 hektar (0,98 km²). Strandlinja har ei lengde 

på 5100 meter. Største målte djup er 63 meter og middeldjupet er 21,5 meter. 

 
Til Ådlandsvatnet renn det fleire elvar. Vatnaelva er den klart største med ei lakseførande strekning på 

ca 3,5 km. Elva er i gjennomsnitt ca 10 meter brei og har dermed eit totalt produktivt, vassdekt areal på 

35 000 m² ved gjennomsnittleg vassføring (figur 2.1). 

 
Det renn to bekkar ut i Ådlandsvatnet ved Sagneset (Sagenesbekken og Jørnsbekken, og ein ved 

Løning (Løningsbekken). Dette er mindre bekkar, om lag 1 m breie som kan vere gyte- og 

oppvekstområde for aure. Grunneigarlaget har planar om å rydde opp i nokre av desse bekkane for å 
gjere tilhøva betre for fisken. 

3 FISKEBESTANDANE I ÅDLANDSVASSDRAGET 
 
I Ådlandsvassdraget er det aure/sjøaure, laks, stingsild og ål. 

 

Fisket i vassdraget er organisert av grunneigarlaget, og det vert seld fiskekort til ålmenta. Fisketida har 

dei siste åra vore 1. juli til 30. september. Etter utsleppet av lut til vassdraget i juni 2008 vart alt fiske 
stengt på ubestemt tid. 

 

Fangststatistikk    
 

I perioden 1969-2007 var gjennomsnittleg årsfangst 26 laks (snittvekt 2,2 kg) og 88 sjøaure (snittvekt 

0,9 kg). I 2007 vart det fanga 111 laks (snittvekt 2,3 kg) og 41 sjøaure (snittvekt 0,7 kg). Fangsten av 
laks var den klart høgaste som er registrert, medan fangsten av sjøaure var relativt låg. Det manglar 

fangststatistikk for til saman 11 år mellom 1987 og 2002 (figur 3.1).  

 

 

Figur 3.1. Fangst i antal (søyler) og snittvekt i kg (linje) av laks og sjøaure i Ådlandsvassdraget i 
perioden 1969-2007. Frå 1979 er laksefangstane skild som tert (<3 kg, grøn søyle) og laks (>3 kg, blå 

søyle), frå 1993 er det skild mellom smålaks (<3 kg, grøn søyle), mellomlaks (3-7 kg, raud søyle) og 

storlaks (>7 kg, svart søyle).  

 
Til saman er det motteke skjelprøvar frå 124 laks og 36 sjøaure frå sportsfisket I Ådlandsvassdraget, og 

i tillegg 117 laks og ein sjøaure frå ekstrafiske etter rømt oppdrettslaks dei siste åra. Andelen rømt 

oppdrettslaks i sportsfiskematerialet har variert frå 0 % i 2004 til 47 % i 2007. Den høge andelen rømt 
oppdrettslaks i 2007 er ein del av forklaringa på den høge laksefangsten dette året (figur 3.1). 

 

Dei fleste laks- og aureungar er 2-3 år i elva før dei går ut i sjøen, ved ei lengd på 10-16 cm. Av 
laksesmolten er det om lag like mange 2- og 3-års smolt. Sjøveksten er ulik for dei to artane, ved at 

laksen normalt veks ca. 25-40 cm første året i sjø, medan sjøauren veks 10-15 cm. 

   

Laksen som gjekk ut or elvane på Vestlandet i 2004 hadde god overleving og vekst, medan dei to neste 
smoltårgangane har hatt dårlegare overleving og vekst. Derfor har fangstane av små- og mellomlaks 

vore låge i dei fleste vestlandselvane i 2007, medan fangsten av storlaks har vore relativt høg. 

Skjelanalysane frå mange elvar, inkludert Ådlandsvassdraget, har vist at ein god del av smålaksen (<3 
kg) i 2007 var to-sjøvinterlaks, og denne skal normalt skal vere mellomlaks (3-7 kg). Dette viser at 

smoltårgangen frå 2006 er enno svakare enn den offisielle fangststatistikken som berre føl vektgrenser 

tilseier (frå Urdal 2008). 

Produksjonspotensialet for anadrom fisk i Vatnaelva 
 
Frå Ådlandsvatnet kan laks og sjøaure vandre ca 3,5 km oppover Vatnaelva/Vadelva. Elva er i 

gjennomsnitt ca 10 meter brei og produktivt areal for anadrom fisk i elva er ca 35 000 m².  

 

Det er vist ein generell samanheng mellom tettleik av presmolt og vassføring i uregulerte elvar på 
Vestlandet, ”presmoltmodellen” (Sægrov mfl. 2001, Sægrov og Hellen 2004). Med utgangspunkt i 

denne kan ein anslå eit berenivå for smoltproduksjon på ca 30 pr. 100 m² i Vatnaelva, totalt ca 10 000 

smolt. Det er noko usikkert om vassføringa i tørre periodar kan vere avgrensande for produksjonen, 
som dermed vil vere noko lågare enn anslaget. Dersom antal gytefisk ikkje er avgrensande for 

rekrutteringa kan ein forvente at det vil vere klart flest laksesmolt i denne vårvarme elva, anslagsvis 85 

% laks av totalen. Berenivået for produksjon av laksesmolt i vassdraget blir med desse atterhalda 
anslege til 7 000 - 9 000 årleg. Det er ikkje sannsynleg at det veks opp mange laksesmolt i 

Ådlandsvatnet.  

 

I vassdrag med innsjøar kan den viktigaste produksjonen av sjøauresmolt vere i innsjøen/innsjøane, og 
dette er truleg tilfelle i Ådlandsvassdraget. Det vanlege er at sjøauren gyt i elvane og at ungfisken 

trekkjer ned eller opp i innsjøen i løpet av den første hausten eller det andre leveåret. I innsjøen kan 

aureungane opphalde seg i kortare eller lengre tid før dei går ut i sjøen for første gong. Sjøauresmolten 
er langt meir variabel i storleik og alder enn laksesmolten. Av aurane er det også ein god del som ikkje 

går ut i sjøen, og det er ofte slik at hoene i større grad enn hannane vandrar ut i sjøen og blir sjøaure. 

Det føreligg ikkje nok informasjon om auren i Ådlandsvassdraget til å anslå kor stor produksjon det er 
av sjøauresmolt eller kor stor del av aurebestanden som aldri går ut i sjøen. Dersom ein høg andel av 

aurebestanden er sjøaure kan ein anslå eit berenivå på minst 5000 sjøauresmolt i året i Ådlandsvatnet, 

men dette er svært usikkert.  

 
For laksen er altså Vatnaelva/Vadelva det viktigaste gyte og oppvekstområdet. Auren gyt også i denne 

elva, men den gyt også i mindre sidebekkar, og for denne arten er Ådlandsvatnet eit viktig 

produksjonsområde. 

4 METODAR 
 

Det var pent vær og relativt låg vassføring då vi undersøkte seks område i Vatnaelva den 8. juli 2008 
(figur 4.1). Undersøkinga vart utført med elektrisk fiskeapparat. Per Bergli, formann i grunneigarlaget, 

var med som kjentmann. Dei seks områda var (UTM koordinat, WGS 84): 

 

(1) Område 70 m ovanfor bekk frå vassverket – 15m
2
 (32V 302764-6638288) 

(2) Område rundt utløpsbekk frå vassverket - 50 m
2
 (32V 302808-6638232) 

(3) Område 80 m nedanfor utløpsbekk frå vassverket -  200m
2
 (32V302768-6638163) 

(4) Område ovanfor Vad bru - 400 m
2
 (32V302490-6636196) 

(5) Nedre del av Rongabekken - 5 m
2 
(32V302511-6636124) 

(6) Område ved Vatna – 300 m
2
 (32V302183-6634648) 

 

 
 

 

 
 

 

 

 
 

 

 

 

 

 

 

 

 

 

 

 

 

 

 

Figur 4.1. Vatnaelva. Stader som 
vart undersøkt med elektrisk 

fiskeapparat er markert med 

nummer. Vandringshinderet for 

laks og sjøaure er markert med gul 
pil, medan vassverket og staden der 

luten rann inn i Vatnaelva er 

markert med raudt. 

1 2

3

4
5

Vandringshinder

Vassverk

5 RESULTAT 
 

Område 1 var ein grunn høl med sva, sand grus og litt stein på botnen. Det var her gode gyte- og 
oppvekstområde for fisk. Vatnet var klårt. På eit 15m

2
 stort område fann vi høg tettleik av aure med 

lengder frå 8,5 til 16,3 cm. Vi observerte ikkje  årsyngel i denne hølen. 

 

På område 2 var botnsubstratet grus, sand og stein, og også her var det gode tilhøve for rekruttering og 
produksjon av fisk. Tettleiken av aure var omlag som på område 1 ned til bekken frå vassverket. Om 

lag 4 m nedom denne bekken fann vi ein aure, men lenger nede på dette området vart det ikkje fanga 

eller observert aure. Bekken frå vassverket var tydeleg farga/blakka. Ovanfor innløpet frå denne 
bekken var Vatnaelva klår, men nedanfor var vatnet uklårt (figur 5.1). 

 

 

Figur 5.1. Bekken som førte luten frå Vassverket kjem inn like til høgre for personen i biletet (område 
2). 

 

 
På område 3, om lag 80 m nedanfor innløpet frå bekken frå vassverket, vart eit område på 400 m

2
 

overfiska. Elvevatnet var farga slik som sidebekken frå vassverket. Mose og annan vegetasjon på 

botnen såg ut til å være daud og rotnande (figur 5.2). 

Figur 5.2. Ein høl 80 m nedom staden der luten kom inn i elva (område 3). Her vart eit areal på 400 

m2 overfiska med elektrisk fiskeapparat 3. juli 2008, og det vart ikkje funne fisk. Vatnet er tydeleg 

farga, og denne fargen kjem frå bekken der luten kom inn.  

 

På område 4 ovanfor brua på Vad fiska vi over eit område på 400 m
2
. Området ligg 2,5 km ovanfor 

Ådlandsvatnet og har eit botnsubstrat som er svært godt eigna for gyting og oppvekst av laks og aure. 
Vi fann her tre ål, ei stingsild og ein aure (figur 5.3). Auren hadde forkorta gjellelokk og klåre 

deformasjonar på finnar. Dette er vanlegvis tydelege teikn på at fisken har vakse opp i fiskeanlegg. Det 

skal ikkje vere sett ut aure i vassdraget, så dette funnet har vi ikkje noko forklaring på. Det er 
usannsynleg at denne fisken har stått i hovudelva under lutepisoden. Vi såg også ei blenkje (einsomrig 

sjøaure) i den øvste hølen på dette området, men denne har truleg vandra opp i elva seinare enn 5. juni 

2008. 

 
I den nedste delen av Rongabekken (område 5), som renn ut i hovudelva like nedom brua på Vad, var 

det høg tettleik av aure årsyngel (ca 5/m²) og det vart også fanga ein eitt år gammal laks.  

 
Ved Vatna (område 6), om lag 700 m ovanfor Ådlandsvatnet, er det også fin elvebotn for gyting og 

oppvekst av laks og sjøaure. På eit område på ca 200 m² som vart overfiska såg vi tre ål. Vi skimta også 

ein aure, truleg ein sjøaure som hadde vore ein sommar i sjøen, og som nyleg hadde komme attende  til 

vassdraget. 

Figur 5.3.Vatnaelva sett oppover frå Vad bru (område 4). 

6 OPPSUMMERING OG KONKLUSJON 
 

Utsleppet at lut i sidebekken til Vatnaelva 5. juni 2008 førte til total dødelegheit på fisken som stod 
nedstraums i Vatnaelva. Sidebekkar vart ikkje påverka, og her er det enno aure og ein og annan laks. 

Det er sannsynleg at det aller meste av smolten hadde vandra ut i sjøen den 5. juni. Gjennomsnittleg 

smoltalder for laks er 2,5 år i Ådlandsvassdraget (Urdal 2008), i hovudelva var det dermed to og ein 

halv årsklasse av laks den 5. juni, og alle desse døydde. Den første gruppa var årets yngel, som var i 
ferd med å komme opp av gytegropene, den andre gruppa var 2007-årsklassen (1+) og den tredje 

gruppa var dei laksane av 2006-årsklassa som ikkje gjekk ut som smolt våren 2008. Vi reknar med at 

om lag halvparten av 2006-årsklassa alt hadde vandra ut av elva. Ved oppsamlinga av daud fisk vart det 
funne årsyngel som enno hadde igjen litt av plommesekken (Per Bergli, pers. medd.), noko som viser at 

årsyngelen nett hadde komme opp frå gytegropene. 

 

Av aure døydde også alle i hovudelva. Dette omfatta all årsyngel og eldre, men av eldre aureungar 
kunne mange allereie ha vandra ned i Ådlandsvatnet. Det er dermed noko usikkert kor stor del av dei 

eldre aureungane i vassdraget som overlevde. 

 
Dersom vi hadde gjennomført elektrofiske i dagane før den 5. juni er det sannsynleg at vi hadde 

registrert ein tettleik på 200-300 fiskeungar pr. 100 m², noko som tilsvarar 100 000 - 150 000 

fiskeungar totalt i den anadrome delen av Vatnaelva. Av dette ville truleg 80 - 90 % vore laks, men ein 
høg andel av desse ville uansett ha døydd før dei vart smolt på grunn av konkurransen. Basert på 

erfaringar frå lakseførande elvar på Vestlandet anslår vi produksjonen av smolt i Vatnaelva å vere 30 

smolt per 100 m
2
, og det er dermed ei årleg utvandring av laksesmolt 7 000 til 9 000 smolt frå elva. 

  
For laks er det to og ein halv årsklasse som gjekk tapt. For aure er effekten ikkje like stor på grunn av 

at det kjem til ein del yngel frå sidebekkar, og at ein del allereie truleg hadde vandra ned i 

Ådlandsvatnet. 
 

Dei årsklassane av laks som gjekk tapt ville ha gått ut som 2 - 3 års smolt i åra 2009 - 2011. I 2009 vil 

det vere svært få laksesmolt som vandrar ut i sjøen frå vassdraget. Eksempel frå andre vassdrag der 
ungfiskbestanden er blitt utrydda av ulike årsaker, t.d. rotenonbehandling, har vist at dei ynglane som 

kjem opp av gytegropene i ei tilnærma fisketom elv kan vekse langt raskare enn dei ville gjort dersom 

det var eldre konkurrentar i elva. Dette tilseier at det i 2010 kan gå ut ein del 1-års smolt frå Vatnaelva. 

Dersom det er tilstrekkeleg med gytelaks i elva hausten 2008, vil utvandringa av 2-års smolt i 2011 
truleg ligg nær opp mot berenivået. 

 

Fiskedøden den 5. juni 2008 vil medføre at det vil vere redusert innsig av stadeigen laks til 
Ådlandsvassdraget i åra 2010 - 2013. Innsiget vil veksle mellom smålaks (1-sjøvinter) og mellomlaks 

(2-sjøvinter) alt etter kva for smoltårsklasse som kjem tilbake. Innsiget av laks i 2008 og 2009 vil vere 

lite eller ikkje påverka av fiskedøden. I 2010 vil det vere lite smålaks, men normalt med mellomlaks. I 

2011 kan det kome tilbake smålaks dersom det gjekk ut 1-års smolt i 2010, men lite eller ikkje 
mellomlaks. I 2012 kan det bli normalt innsig av smålaks, og truleg litt mellomlaks. I 2013 vil det 

truleg vere normalt innsig av både smålaks og mellomlaks. Det er dermed først i 2013 at gytebestanden 

av laks i vassdraget ikkje lenger vil vere påverka av fiskedøden. 
 

Desse vurderingane gjeld stadeigen laks. Det vil truleg vandre opp både feilvandra villaks og rømt 

oppdrettslaks i vassdraget, og fangst og gyting av desse vil kunne maskere effektane av redusert 
smoltproduksjon og tilbakevandring av stadeigen laks. 

  

For sjøaure er effektane langt mindre enn for laks, og det er ikkje sikkert at det vil vere målberre 

effektar på fangst og gytebestand av sjøaure. 

